ՀԻՄՆԱՎՈՐՈՒՄ

««ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ԵՎՐՈՊԱԿԱՆ ԲԱՆԿԻ ԿԱՌԱՎԱՐԻՉՆԵՐԻ ԽՈՐՀՐԴԻ՝ 2023 ԹՎԱԿԱՆԻ ՄԱՅԻՍԻ 18-Ի «ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ԵՎՐՈՊԱԿԱՆ ԲԱՆԿԻ ՀԻՄՆԱԴՐՄԱՆ ՀԱՄԱՁԱՅՆԱԳՐԻ ԹԻՎ 1 ՀՈԴՎԱԾԻ ՓՈՓՈԽՈՒԹՅՈՒՆ՝ ԲԱՆԿԻ ԳՈՐԾՈՒՆԵՈՒԹՅԱՆ ԱՇԽԱՐՀԱԳՐԱԿԱՆ ՇՐՋԱՆԱԿԻ ՍԱՀՄԱՆԱՓԱԿ ԵՎ ԱՍՏԻՃԱՆԱԿԱՆ ԸՆԴԼԱՅՆՄԱՆ ՀՆԱՐԱՎՈՐՈՒԹՅՈՒՆ ԸՆՁԵՌԵԼՈՒ ԴԵՊԻ ԵՆԹԱՍԱՀԱՐԱԿԱՆ ԱՖՐԻԿԱ ԵՎ ԻՐԱՔ» ԹԻՎ 259 ԲԱՆԱՁԵՎԸ ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Վերակառուցման և զարգացման եվրոպական բանկի (այսուհետ՝ «ՎԶԵԲ») Կառավարիչների խորհրդի կողմից 2023 թվականի տարեկան հանդիպման ընթացքում քվեարկվել և ընդունվել է «Վերակառուցման և զարգացման եվրոպական բանկի հիմնադրման համաձայնագրի թիվ 1 հոդվածի փոփոխություն՝ Բանկի գործունեության աշխարհագրական շրջանակի սահմանափակ և աստիճանական ընդլայնման հնարավորություն ընձեռելու դեպի Ենթասահարական Աֆրիկա և Իրաք» թիվ 259 բանաձևը (այսուհետ՝ «Բանաձև»), որով ՎԶԵԲ գործառնության աշխարհագրությունը կընդլայնվի դեպի Ենթասահարական Աֆրիկայի 6 երկիր (Կոտ դ’Իվուար, Բենին, Գանա, Քենիա, Նիգերիա և Սենեգալ) և Իրաք:
ՎԶԵԲ հիմնադրման համաձայնագրի 56-րդ հոդվածի համաձայն՝ ՎԶԵԲ-ն ակնկալում է ստանալ անդամ երկրների հավաստումն առ այն, որ իրականացված փոփոխությունները անդամ երկրի կողմից պաշտոնապես ընդունված են՝ ազգային օրենսդրության համաձայն: Ըստ «Միջազգային պայմանագրերի մասին» ՀՀ օրենքի դրույթների՝ Բանաձևը Հայաստանի Հանրապետության համար ուժի մեջ է մտնելու հիշյալ օրենքով սահմանված՝ Բանաձևին միանալու գործընթացի ավարտից հետո՝ ՀՀ Ազգային ժողովի կողմից վավերացվելու միջոցով: 
Հաշվի առնելով աֆրիկյան երկրների և Իրաքի հետ երկկողմ բազմաոլորտ հարաբերությունների զարգացման կարևորությունը՝ Բանաձևի վավերացումը Հայաստանի Հանրապետության վարած արտաքին քաղաքականության առումով նպատակահարմար է։ 
Բանաձևն անմիջականորեն չի բխում ռազմավարական ծրագրերից, սակայն վերջինիս միացումը համահունչ է ՀՀ կառավարության 2021-2026թթ. ծրագրի 1.1 («Արտաքին քաղաքականություն») բաժնի նպատակներին:

Բանաձևին միացումը Հայաստանի Հանրապետության համար ֆինանսական պարտավորություններ չի նախատեսում:

